
Қытай – Ұлы қытай жүйесі ұғымы негізінде дамыған геосая-
сатты қалыптастырған əлемдегі ұлы держава болып табылады. 
Жаһандану кезіндегі Қытайдың қарқынды дамып келе жатқан 
нық орнын тапқан сыртқы саясаты барлық мемлекеттер үшін 
өте маңызды. Орта Азиядағы едəуір дамыған бұл мемлекеттің 
саяси жүйесі халықаралық қатынастың экономикалық, саяси, 
мəдени, ғылым жəне білім жағынан дамудың негізгі тетіктерін 
қалыптастырды. Сондықтан, қазіргі таңдағы халықаралық 
аренадағы ең негізгі əрі мазмұнды орынды Қытайдың сыртқы 
саясатының артықшылықтары алады. Қытай едəуір көлемде 
халықаралық экономикалық тұрғыдан жоғары деңгейде 
орныққан, жаһандану жəне аймақтану рəсімдерінде белсенді 
қатысып, болашақта кешенді түрдегі көрсеткіштерге ие бола-
тын екінші ұлы держава болатынын айқын көрсетті. 

Жалпы аймақтану мен жаһандану, халықаралық деңгейдегі 
Қытай саяси тетіктері экономика реформасының дамуын 
жеделдетеді, оның жариялылығы мен өзара сауда-саттықты 
жоғарылатады, еңбек нарығының ұлғаюы мен капиталдың 
өсуіне, өндіру құрылымы сапасын жоғарылатады, трансұлттық 
компаниялардың қалыптасуы мен тауарлардың өзара 
бəсекелестігін күшейтеді, «көп полярлы əлемнің» құрылуына 
ықпалын тигізеді. 

Қытай сарапшылары мəселелер жүйесінде Қытайдың 
жаһандану тұрғысына недəуір көңіл бөлуде. Азия Тынық 
Мұхит аймағында жеке аумақтық толық қалыптаспаған (Тай-
вань мəселесі),  тұрақсыз ішкі дамушы мемлекет пішінінде 
сыртқы саяси жəне экономика  тұрғысынан өзге елдер ара-
сында үстемдік етуші ретінде көрініс тапқан. Бұдан басқа, 
ҚХР-дың ішкі аумағы жағдайына ауқымды өзгерістер 
енгізеді, сонымен қоса тек өзара тиімді интеграция мен 
əрекеттесуді қамтамасыз етуге дайындық қана емес, бірақ 
ұлттық қауіпсіздікті қамтамасыз ету мəселелеріне қатысты бо-
лып келеді. ҚХР-дың ішкі аймақтары жаһандық рəсімдерден 
мемлекеттің макро экономикалық саясаты тұрғысынан, соны-
мен қатар өзінің экономикалық жағынан белсенділік жағдайын 
ескере отырып, тиімді жəне теріс жақтарын саралауды жөн 
көрді. Экономикалық белсенділік ішкі аймақтардың зиялыла-
рына өзінің əлеуметтік жағдайы  мен беделіне əсер етуге, қытай 

қоғамына теріс əсерін тигізетін мемлекетаралық 
дамыған аймақтарды саяси тұрғыдан озып кету-
ге жол береді. 

Пекин жаһандануды əлемдік қалыптасу мен  
объективті шынайылықта үстемді кетуші үдеріс 
ретінде мойындайды. Алайда жаһандануға де-
ген қытай көзқарасы саясат пен экономиканың 
бөлінуі қағидасына негізделеді. Саяси жаһан-
дануда Қытай Батыстың Тибет жəне Тай-
вань тəуелсіздігі, адам құқықтары, ҚХР-дың 
билігін қамтамасыз етуші саяси жүйенің қайта 
құрастырылуы сынды мəселелеріне қатысты 
араласуынан күмəнданады. Бұндай мазмұнда 
Қытай үшін жаһандану гегемонизм немесе 
«неоинтервенционизмнің» жаңа нұсқасы ретінде 
түсіндіріледі. Экономикалық жаһандануда Қы-
тай одан əрі ұлттық құндылықтарға зардап 
келтірмейтін экономикалық өсімге барынша 
тиімді мүмкіндіктерді көздейді. 

Батыс елдерін «Алтын миллиардқа» кенел-
тетін жаһанданудан гөрі қытай аймақта нуын 
паназияттық қоғамды бейбіт жолмен қалып-
тастыруды тиімдірек деп санайды. Олардың 
ішінде басты назар ортақытайлық əлемнің 
қалыптасуының экономикалық, демографиялық, 
идеологиялық жəне саяси белгілеріне ауда-
рылады. Қытайдың əлемдегі жоғарылау тал-
пынысы мен жаңа факторының белгісіздігі 
арнайы ақпараттық, ғылыми-саяси айналада 
алаңдатушылықты тудырады. Осы мəселеге 
арналған ойларды қытай тақырыбына байла-
нысты басылымдарынан көре аламыз, мыса-
лы, «Китайская головоломка», «Пробуждение 
дракона» жəне «Большая шахматная доска»[1]. 
XXI ғасырдағы əлемнің қалыптасып жатқан 
тəртібіне байланысты, Қытай өзінің қандай 
рөлде көретінін айқындап, оның болашақ 
қадамдарын болжап айта аламыз. Қытайдың 
Азия-Тынық мұхит аумағына арналған кон-
цепциясы. Сарапшылардың айтуы бойын-
ша: Азия-Тынық мұхит аумағы – Қытайдың 
белсенділігінің өсу территориясы, Еуразия маш-
табына сəйкес, Қытай өзін держава ретінде таны-
та алатын аймақ. Осы оймен сəйкес келушілердің 
пікірінше, Қытай өзінің экономикалық, сая-
си жəне мəдени тұрғыдан нығайтылып, Азия 
– Тынық мұхит аймағында бекітілу үстінде. 
Қарастырылған позиция бойынша аймақтық 
державадан, жаһандану əсерімен Қытай əлемдік 
державаға айналу қадамдарының бірі болып 
саналады. Азия – Тынық мұхит аймағындағы 
Қытайдың озық рөлінің болуы, сайып кел-
генде ҚХР-дың жаһанды державаға айналуы-
на əкеледі. Аймақтағы көпжақты əрекеттестік 

Қытайдың экономикалық стратегиясының да-
муына жол ашты деп айтуға толық негіз бар [2].  
Аймақтық Қытай жүйесі көптеген стратегиялық 
бағыттарға толы: 

– Қытай территориясының тұтастығын мой-
ындауы, соның ішінде Тайвань, Тибет, Шыңжаң;

– ҚХР-дың Оңтүстік Қытай теңізіндегі ерек-
ше құқықтарын халықаралық дəрежеде тану;

– Территория мəселесі бойынша оңды 
шешімдер қабылдау;

–  Қытайға жағымды сауда инвестициялық 
саясат қолдану.

Қытай Оңтүстік Шығыс Азия елдерінің 
ассо циациясымен қатынастарын қарқынды түр- 
де кү шейтуде. Өз кезегінде Оңтүстік Шы ғыс  
Азия елдерінің ассоциациясы да Қытай ды жа - 
һандық экономиканы құрай тын ірі алпауыт  
мемлекеттердің бірі ретінде таныды деп айтуға 
толық негіз бар. Соңғы Шаңхай Ынтымақтастық 
Ұйымында Қытай шын мəнінде басты 
көшбасшы болып табылады. Алайда Шаңхай 
Ынтымақтастық Ұйымындағы басқа мүше 
мемлекеттердің экономикалық, саяси жəне басқа 
да бағыттарынан дамуының баяу болуы себепті 
Орталық Азия аумағында аймақтық қауіпсіздік 
пен бейбітшілік, сонымен қатар экономикалық 
дамудың ұлттық жəне аймақтық қажеттілікті 
қамтамасыз ету сынды мақсаттарын толығымен 
орындауға жол бермейді. Осы күнге шейін 
ШЫҰ қызметінің артықшылықтары мен басты 
жетістіктерінің мəнісінің ешбір анықтамасы 
жоқ. Сəйкесінше Пекиннің ШЫҰ қызметіне 
қатысты қарама-қайшы келетін жəне сəйкес 
келетін Орталық Азиядағы Қытай, Ресей, АҚШ 
мүдделері арқылы көрініс табады. 

ШЫҰ-ның Ташкентте өткен барлық мү-
ше мемлекеттердің басшылары қатысқан IV 
жиынында ҚХР өкілі Ху Цзиньтао мемлекет-
тер арасындағы серіктестіктің аса маңызды 
тетіктерін ашып, экономиканы өзара толықты-
рушы жəне табиғи ресурстарға бай мүше мем-
лекеттердің өзара ынтымақтастық пен ауызбір-
шілік негізінде əрекет етудің маңыздылығын 
алға тартты [3]. Бірнеше жылдар АҚШ Қытайға 
қатысты негізгі екі бағытты ұстанды: сауда жəне 
экономика саласында серіктес бола отырып, Ва-
шингтон халықаралық қауіпсіздік мəселесінде 
қарсы келіп, өз кезегінде көрші жатқан мем-
лекеттер арасында шиеленістер туындауына 
себепші болды деуге де болады.

Қытай мен АҚШ арасындағы тауар ай-
налымы ның көлемі Ресей мен ҚХР арасындағы 
тауар айналымынан 10 есе жоғары [4]. Соны-
мен қатар, инвестициялар, технологиялармен 

алмасу, қытай студенттерінің АҚШ-та білім 
алу мəселелері бар. Қытай саясаттанушыла-
ры өз мақалаларында ҚХР үшін ең маңызды 
ел ретінде – АҚШ-ты бағалайды, ал Ре-
сей болса, екінші орын алады деп есептейді. 
Қытай-Ресей қатынастары жаһандық дамудың 
анықталған заңдарына бағына отырып, өздерінің 
ерекшеліктеріне ие. Алғашқы маңызды фак-
тор екі мемлекеттің географиялық жағынан 
жақын орналасуы екіжақты серіктестікті одан 
əрі нығайтуы болып табылады. Аса маңыз-
ды екінші фактор – екіжақты аймақтық тұрақ-
ты лықты қамтамасыз ету. Үшінші фактор 
– жа һандану аясындағы серіктестік. Екі ел ара-
сындағы қатынастар бірнеше бағыттардағы 
серіктестіктерді анықтайды. Бірінші – энергети-
ка. Қытай Ресей үшін өте тиімді сауда байланыс-
тары саласындағы серіктес, ал Пекин, Мəскеу 
арқылы өзінің энергетикалық қайнар көздерінің 
географиясын диверсификациялауды көздеуде. 
Екінші бағыт – қауіпсіздік аясы. Мəскеу соңғы 

жылдары екі ел арасында қалыптасқан əскери 
саладағы серіктестігін жалғастырып, дамытуды 
ұстанады. 

Қытай өзінің сыртқы саясатын теңдік жəне 
өзара пайда негізінде сауда-экономикалық бай-
ланысын барлық мемлекетпен халықаралық 
деңгейде, сонымен қатар экономикалық ынты-
мақтастық, ғылыми жəне мəдени алмасу, өзара 
дамуға атсалысу негізінде көпжақты жария-
лылықпен жүргізуді мақсат етіп қойды. 

Қытай өз бетінше тұрақты сыртқы саяса-
тын жүргізіп, əлемдік тұрғыда «көпполярлы 
əлем» қатарында əрекет етіп, экономиканың 
жаһандануына белсенді түрде үйрену үстінде, 
аймақтық ынтымақтастыққа қатысып, бар лық 
бағытта халықаралық саяси жəне экономикалық 
жүйеге қатысып, əлемдегі екінші ұлы держава 
болуға дайындалуда. ҚХР əлемдік рəсімдерде 
айтарлықтай рөлі бар, сондықтан Қытайдың, 
əсіресе Азия мен Шығыс Азияның континенттік 
бөлігіндегі елдерге аса маңызды көңіл бөлінуде. 

